ԱՄՓՈՓԱԹԵՐԹ
​​​«Սպառազինության ռազմական տեխնիկայի ու ռազմական նշանակության այլ նյութատեխնիկական միջոցների կուտակման և շահագործման (ծախսի) նորմաների ու շահագործման ժամկետների սահմանման կարգը հաստատելու մասին» Կառավարության որոշման նախագծի
	1. Արդարադատության նախարարություն
	20.02.2023թ.

	
	N /27.4/8475-2023

	  1. Նախագծի ամբողջ տեքստում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի դրույթները:

  2. «Նորմատիվ իրավական ակտերի մասին» օրենքի 21-րդ հոդվածի 2-րդ մասի համաձայն՝ «արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ», ուստի Նախագծում առկա մի շարք հապավումները անհրաժեշտ է շարադրել բառերի տեսքով: 

  3. Նախագծի 2-րդ կետի 3-րդ ենթակետի համաձայն՝ «շահագործման (ծախսի) նորմա է համարվում սպառազինության, ռազմական տեխնիկայի և ռազմական նշանակության այլ նյութատեխնիկական միջոցների օգտագործման (ըստ նշանակության կիրառման) ժամկետը (պիտանիությունը)։»:
 Այս առումով գտնում ենք, որ վերոնշյալ դրույթը վերաձևակերպման կարիք ունի, քանի որ պարզ չէ՝ արդյո՞ք շահագործման նորմայից կարելի է ենթադրել միայն ժամկետի պահպանում: 

 4. Նախագծի 4-րդ կետի համաձայն՝ «Սպառազինության, ռազմական տեխնիկայի և ռազմական նշանակության այլ նյութատեխնիկական միջոցների շահագործման ժամկետների, ինչպես նաև դրանց երկարաձգման համար հիմք են ընդունվում համապատասխան ռազմական նշանակության միջոցների գործարանային և (կամ) տեխնիկական կանոնակարգերը (տեղեկագրերը), առկայության դեպքում` ԳՈՍՏ-երը, ռազմական նշանակության միջոցի շահագործման ձեռնարկները, ընդ որում սպառազինության, ռազմական տեխնիկայի և ռազմական նշանակության այլ նյութատեխնիկական միջոցների ժամկետները երկարաձգվում են հանձնաժողովային կարգով՝ հաշվի առնելով նշված միջոցների օգտակար  շահագործման կարիքը։»:
 Այս առումով պարզ չէ՝ ինչ հանձնաժողովային կարգի մասին է խոսքը, եթե խոսքը վերաբերում է հանձնաժողովի կողմից որոշում կայացնելուն, ապա պարզ չէ, թե ում կողմից և ինչ կարգով է ձևավորվում հանձնաժողովը: 

Ուստի գտնում ենք, որ սույն դրույթը ևս վերանայման կարիք ունի: 
	Ընդունվել է
Ընդունվել է
Ընդունվել է 
3-րդ ենթակետը խմբագրվել է, ինչպես նաև լրացվել է 4-րդ ենթակետ:
Ընդունվել է
«հանձնաժողովային կարգով» բառերը հանվել են:



	2. Ֆինանսների նախարարություն


	27.01.2023թ.

	
	N 01/11-1/1323-2023

	Առաջարկություններ չկան:
	Ընդունվել է


	3.Բարձր տեխնոլոգիական արդյունաբերության նախարարություն

	25.01.2023թ.

	
	N 01/17.1/620-2023

	Առաջարկություններ չկան:
	Ընդունվել է

	4. Էկոնոմիկայի նախարարություն
	27.01.2023թ.

	
	N 01/1192-2023

	Առաջարկություններ չկան:
	

	5. Արտակարգ իրավիճակների նախարարություն
	19.01.2023թ.

	
	N 01/01.1/313-2023

	Առաջարկություններ չկան:
	Ընդունվել է

	6. Ներքին գործերի նախարարություն
	23.01.2023թ.

	
	N 01/21/6053-23

	Առաջարկություններ չկան:
	Ընդունվել է

	7. Ազգային Անվտանգության ծառայություն
	

	
	

	«Սպառազինության ռազմական տեխնիկայի ու ռազմական նշանակության այլ նյութատեխնիկական միջոցների կուտակման և շահագործման (ծախսի) նորմաների ու շահագործման ժամկետների սահմանման կարգը հաստատելու մասին» Կառավարության որոշման նախագծի հավելվածի 4-րդ կետում «նյութատեխնիկական միջոցների» բառերից հետո առաջարկվում է լրացնել «, բացառությամբ 2020 թվականի հունվարի 1-ից հետո Հայաստանի Հանրապետության նախարարությանը մատակարարված ռազմամթերքի,» բառերը, իսկ «հանձնաժողովային կարգով» բառերը փոխարինել «Հայաստանի Հանրապետության պաշտպանության նախարարի հրամանով՝ արտադրող գործարանի համապատասխան մասնագետի պարտադիր մասնակցությամբ ձևավորված հանձնաժողովի եզրակացության հիաման վրա» բառերով:
	Չի ընդունվել
Առաջարկությունը հիմնավորված չէ:

Չի ընդունվել
Կարգի 4-րդ կետում ամրագրվել է բացառապես շահագործման ժամկետների երկարաձգման հնարավորությունը և մեխանիզմը, իսկ այդ ժամկետները ենթակա են լինելու սահմանման ՀՀ պաշտպանության նախարարի հրամանով՝ համաձայն «Պաշտպանության մասին» օրենքի 10-րդ հոդվածի 2-րդ մասի 6-րդ կետի պահանջների:

	8. Պետական գույքի կառավարման կոմիտե
	24.01.2023թ

	
	N 01/09.5/489-2023

	Առաջարկություններ չկան:
	Ընդունվել է

	9. Վարչապետի աշխատակազմի պետաիրավական վարչություն
	09.03.2023թ

	
	N 02/10.3/8234-2023

	      1. Ներկայացված նախագծով նախատեսվող կարգավորումները գրեթե ամբողջությամբ վերաբերում են հասկացությունների սահմանմանը: Ընդ որում, դրանց մի մասը լրջորեն հիմնավորման կարիք ունի, թե ինչպես են որակվել որպես սպառազինության, ռազմական տեխնիկայի, ռազմական նշանակության այլ նյութատեխնիկական միջոցներ. մասնավորապես՝ ճա​շա​րանախո​հանոցային սպասք և գույք, գիտա​տեխնիկական (նորմատիվ-տեխնիկական) փաստաթղթեր, դաստիարակության տեխնիկական միջոցներ և այլն: Մինչդեռ, հարկ է նկատել, որ Կառավարությունը լիազորված է սահմանելու սպառազինության, ռազմական տեխնիկայի ու ռազմական նշանակության այլ նյութատեխնիկական միջոցների կուտակման և շահագործման (ծախսի) նորմաների ու շահագործման ժամկետների սահմանման կարգը: Սակայն, նախագծով համապատասխան միջոցների կուտակման և շահագործման նորմաների սահմանման որևէ ընթացակարգ չի նախատեսվում: Մեկ կետով միայն անդրադարձ է կատարվում շահագործման ժամկետների սահմանմանը: Ընդ որում, համապատասխան միջոցների ժամկետների երկարաձգման մասով ընդհանրական կերպով նշվում է, որ հաշվի է առնվում այդ միջոցների օգտակար շահագործման կարիքը և հնարավորությունը:
      2. Նախագծով հաստատվող հավելվածի 2-րդ կետի 3-րդ ենթակետով շահագործման (ծախսի) նորմայի հասկացությամբ նշվում է, որ վերջինս սպառազինության, ռազմական տեխնիկայի և ռազմական նշանակության այլ նյութատեխնիկական միջոցների օգտա​գործ​​ման (ըստ նշանակության կիրառման) ժամկետն է (պի​տա​​​նիությունը): Այնինչ, ինքնին այն հանգամանքը, որ օրենքը կիրառել է միմյանցից անջատ տարբեր ձևակերպումներ (շահագործման նորմա, շահագործման ժամկետ)՝ վկայում է այն մասին, որ նորման չի կարող նույնանալ ժամկետի հետ:
	Մասամբ է ընդունվել
    Կարգի 2-րդ կետի 1-ին ենթակետը խմբագրվել է:

    Ինչ վերաբերում է սահմանման կարգին         (ընթացակարգին), ապա ՀՀ կառավարության որոշումը նախատեսում է այն հիմքերը, որոնց հիման վրա ՀՀ պաշտպանության նախարարը՝ «Պաշտպանության մասին» օրենքի 10-րդ հոդվածի 2-րդ մասի 6-րդ կետով վերապահված լիազորության շրջանակներում, պետք է իր հրամանով սահմանի սպառազինության,    ռազմական տեխնիկայի և այլ նյութատեխնիկական միջոցների կուտակման և շահագործման (ծախսի) նորմաներն ու ժամկետները: Այլ կերպ ասած, ՀՀ կառավարությունը նախատեսում է այն ելակետերի շրջանակը, որոնց վրա հիմնվելով ՀՀ պաշտպանության նախարարը պետք է սահմանի կուտակման և շահագործման (ծախսի) նորմաներն ու ժամկետները: Այդ ելակետերն են կարգի 4-րդ կետում նշված հիմքերը:
Ընդունվել է
3-րդ ենթակետը խմբագրվել է, ինչպես նաև լրացվել է 4-րդ ենթակետ: 

	Նախագծի լիազորող նորմի համաձայն՝ ՀՀ կառավարության կողմից պետք է սահմանվի սպառազինության, ռազմական տեխնիկայի ու ռազմական նշանակության այլ նյութատեխնիկական միջոցների կուտակման և շահագործման (ծախսի) նորմաների ու շահագործման  ժամկետների սահմանման կարգը: Մինչդեռ, նախագծով հաստատվող հավելվածի 2-րդ կետի կարգավորումները վերաբերում են սպառազինության, ռազմական տեխնիկայի, ռազմական նշանակության այլ նյութատեխնիկական միջոցների բովանդակությանն ու տեսակներին, որպիսիք սահմանելու իրավասություն նախագծի լիազորող նորմի համաձայն ՀՀ կառավարությանը վերապահված չէ: Միևնույն ժամանակ, նախագծով հաստատվող հավելվածի՝ սպառազինության, ռազմական տեխնիկայի և ռազմական նշանակության այլ նյութատեխնիկական միջոցների շահագործման ժամկետները և ռազմական նշանակության միջոցների կուտակման հիմքերը նախատեսող 3-րդ և 4-րդ կետերի կարգավորումները, ըստ էության, թերի են, որի պարագայում չի ապահովվում լիազորող նորմի իրացումը:
	Մասամբ է ընդունվել
  2-րդ կետում նշվում է «սույն կարգի իմաստով»    արտահայտությունը, որի համար լիազորող նորմի անհրաժեշտություն չկա, բացի այդ, որևէ հակասության մասին խոսք չի կարող գնալ, քանի որ համապատասխան միջոցների շրջանակի սահմանումն ուղղակի բխում է նախագծի կարգավորիչ նշանակությունից: 
Ինչ վերաբերում է 3-րդ և 4-րդ կետերին, ապա դրանք լրամշակվել են, միաժամանակ 3-րդ կետով նախատեսվում է համապատասխան միջոցների կուտակման կարիքի ձևավորման հիմքերը, որոնց հիման վրա ՀՀ պաշտպանության նախարարությունն իրականացնելու է այդ միջոցներով ՀՀ զինված ուժերի ապահովումը, իսկ 4-րդ կետում նախատեսվում են այն ելակետերի շրջանակը, որոնց վրա հիմնվելով ՀՀ պաշտպանության նախարարությունը պետք է սահմանի այդ միջոցների կուտակման և շահագործման (ծախսի) նորմաներն ու ժամկետները:


